
 : اهدا
 

 : جلالتمآبان  به سه دوست همکاروطن دوستم،
 

 ، دوکتورننگیالی طرزی
 

 ،دوکتور زلمی رسول
 

 و
 

 فتانه نجیب الل دوکتور 
 

 ! نیروی معنوی بخشید ند این اثرهٔ  ترجم و که مرا به نشر
 

 پروفیسور رشید 
 

 : پایله
 

په درد اودوک سره دغه ټکي باید ووایم چې دغه ورځني یادښت پاڼه )ورځلیک( یا روزنامچه ډیرې کمۍ اوخامۍ  
 .نیمګړتیا خالي نه دیلري،ان ډیرې وړې چې که څه هم پریوه هدف ولاړې دي خوبیاهم له 

ما هیله څرګنده کړې چې دهرې ورځې پیښې په بشپړه اوسمه توګه تشریح کړم ، هغه چې ددغه پاملرنې وړسړي په 
کړنواووینو پورې اړوندې دي اویاهم دده دکرکتر داډانې استازیتوب کوي. ماپه بشپړه او روښانه توګه هڅه کړې چې  

دهغوی ټولو لپاره چې غواړي په هراړخیزه توګه پرهغه څه باندې پوه شي   هغه تعریف او توصیف کړم په تیره بیا
 .هغه چې دپوهیدو وړدي

ددغه کارد ترسره کولو په ترڅ کې رښتیا خبره داده چې موږ د ورځني ژوند پیښې په داسې حالاتو کې لیکوچې دهغو  
او پرله پسې توګه په ورځني بهیرکې  په ترڅ کې دومره ستړي کیږو چې نه شو کولای ټول هغه څه چې په دوامداره  

ترسره کیږي ولیکلای شو،همداده چې کله کله ډیرمهم توکي هم راڅخه پاتې کیږي اونه یې شولیکلای،که یې لیکوهم 
نوبیا په خپله لیکنه کې دژبې اوګرامر مراعات نه شو کولای،ان دغه روزنامچه چې موږ دامیر په باره کې لیکلي یوه 

لپاره وخت نه وي چې آن دیوه ټکي اویادهم د واړه اوغټ تورې مسوده ده ځکه چې د داسې لیکنې پرمهال ددې 
 . توپیراویا فکرکولوچانس پیداشي 

بل مهم ټکی چې ددغه ورځلیک) روزنامچي( په اړه باید ووایم هغه دادی چې ما په دغه ترڅ کې دهغوکسانو نومونه 
درلوده لکه مستردبس اونورچې دندې یې هم ډیرې مهمې نه   چې له امیرسره یې دانګریزي چارواکو په توګه دنده

وې،نه دي یادکړي،داکارماپه قصدی توګه ترسره کړي ځکه ما وغوښتل چې هغوی باید له دولتي چارواکواوعادي  
بهیرڅخه پریوه خوا وساتم ،هڅه مې ونه کړه چې دهغوی نومونه دمرکزي اومهمو کسانو په ډله کې را شي. په کټ 

 . دافغاني چارواکواوسردارانو دکړو وړواودندوپه اړه هم په دغه لیکنه کې څه نه دي لیکلي مټ ډول ما
هرڅوک چې غواړي، ددغې لیکنې له مخې دامیرکرکترراوسپړي،زه باید دهغو په وړاندې ووایم چې زما په دغه  

ه ریکارد کړي او لیکلي لیکنه کې دغه ټکي ترډیره حده په شکمن اومبهم ډول انځورشوي دی،څه چې ما په دغه اړ
دي دا زما هغه اخیستنه او درک دی چې زما ذهن وررسیدلی اویاهم دهغه تړاوپایله ده چې زه له ده سره د نهو اوونیو  

 . په ترڅ کې موظف اوملګري وم 
ه  لکه دنورو نارینه په شان دده کرکتر هم دوه اړخه لري چې دواړه یې په هراړخیزه توګه دپاملرنې وړدي، دغه دو

اړخه یو دده دکرکتررسمي اړخ واو بل یې شخصی .په رسمي اړخ کې څه چې موږ په پیاوړې توګه پرې شکمن وو  
دا ووچې موږ فکر کاوه دی یوازې دځان اوخپل هیواد په پرتم او ویاړکې ډوب دی اوهرڅه ته به له همدغه دریځه  

څه نه ول،دومره چې باید دیوه تقدس کچې ته دې  ګوري، سره له دې چې دا ډیرمهم څه نه وو اوزه هم دامنم چې مهم  
هغه و رسول شي،دغه شکمنتیاوه،خو زه اوس خوشاله یم ووایم چې دغه روحیه داوس لپاره په بشپړه توګه له ده 
پریوه خوا شوې ده اودابه دده له کرکترسره تل پاتې وي ځکه زه باورلرم چې زموږ په وړاندې به دده په کرکترکې  

 .اوي کله هم کمزوری نه شيدغه اوسني درن
دده دکرکتردغه اړخ دسفرپه پیل کې دی موږ ته دخپلوکړو وړوپه ترڅ کې خورا پیچلي په ګوته کاوه،په تیره پرهغه 
مهال چې رسمي مراسم هم په مخکې کې وو. دده پریکړني دریځ اوغوښتنې چې دده له خوا په ګوته کیدي اویا به 

ده ویلي اویا به یې په آرامه توګه پرهغوباندې ټینګارکاوه اوبیابه ترسره کیدې،هغه  چې دبیلابیلو مراسمو په درشل کې  
(  ۳۱ټولې تراوسه پورې زما له تازه خاطروڅخه دي او کیدای شی لاهم له ما سره پاتې وي،دده دهرکلي په ویاړد )

 .زه یې دلته په ګوته کومډزو کول اوهم په اندیا آردرکې دده دریځ اوموقف په ذاتی توګه هغه مستند څه دي چې 

هلته یوشمیرکسان داسې هم ووچې هغوی دده دکرکترپه اړه پوره شکمن وو، څه شي چې دوی په ګوته کول، زه 
فکرکوم هغه هم هغه څه وولکه چې په پورتنیو ټکوکې هغو ته اشارې وشوې،خو زه په دغه اړه څه نه شم ویلای،  

دی  چې  څه  پرهغه  توګه  هراړخیزه  په  چې  کولای   یوسړی  ترلاسه  هغه  اوبالاخره  وینې  یایي  او  غواړي  یې 
 .شي،موږکولای شو،هغه په سمه توګه یوښه کرکتروبولو

یوبل ښه لاسوند چې که هرڅوک په دغه اړه هغه ته لیوال وي،هغه دده نظم اودسپلین دي چې دده ښه ملاتړکولای  
یې هندوستان ته بدرګه کاوه،دکرکتربیړنې اړین  شي،دشکونوخبره په عامه توګه د زیاتو افغانانو ان هغوی چې امیر

توک و. خودیوې داسې ډلې شته والي چې له امیرسره په دغه سفرکې مل وه،د دومره پیاوړې نظم اودسپلین خبره له  
ډول  په  وینګ  دخبرود  وړواو  کړو  په  دهغوی  پیژني،  افغانان  چې  لپاره  دهغوی  تیره  په  وه  خبره  لرې  تصوره 

کنترول، ښکلې جامې،ناسته ولاړه،امرپالي اواطاعت اودهغوپه څنګ کې همدغه ډله وه چې  پوهیږي،دهغوی منظم  
 . ددوی په مرسته له ټولوافغانانو څخه چې پرواک وواوکه نه ډیره وړه ستونزه هم رامنځ ته نه شوه
نه وای، دی به کله  دکرکترپیاوړتیا دامیردکرکترله برلاسي اوپیاوړوځانګړنوڅخه ده، که چیرې داپیاوړتیا په منځ کې  

هم پر دی نه وای توانیدلی چې خپل هیوادیی هند ته دسفرپه لامل پریښې وای. ده به وخت ناوخته دا راته ویل چې  
دده له راتګ سره دده مخالفینومخالفت کاوه او تراوسه هم په دي باور دي او داوایي،هرچا چې امیرته دسفرمشوره  

 .سره هم دی هندوستان ته راغیورکړې هغوی کافران دي. خوله دي سره 
ان دغه کالي چې امیراودده پلویان یې همدا اوس اغوندي داپه خپل وار دده دپیاوتیا اوبرلاسي لامل په ډاګه کوي،همداده  

 : چې ده ویل
کله چې مادلومړي ځل لپاره اروپایي کوټ واغوست زما خلکو به پرما پسې دنبه دنبه )لم لم ( نارې وهلې،خواوس   » -
 . څوک همدغه کالي اغونديهر

 : دده د کرکتردرسمي اړخ لوی اهمیت خپل هیواد ته دده قرباني وه ،ځکه ده څوڅوځلې ماته داخبره کړې چې
ما لوړه کړې چې دخدای په مرسته خپل ژوند دخپل هیواد لپاره ونډه کړم .« زه پوهیدم چې دده مطلب له دغې   »

ه دټول سفرپه ترڅ کې دده له کړو وړوهم څرګنده وه . ده به چې هرڅه  خبرې څخه څه و،له بلې خوا همدغه ژمنه دد
 لیدل او اخیستل دهغولامل همداوچې ده به ویل :هرڅه اوهرڅوک باید په افغانستان کې دافغانستان لپاره وکارول شي

. 
ځکه دده ویناده ځکه موږ دده په اړه دا منلای شو چې په خورا ځیرکۍ سره پربرخلیک اوتقدیرباندې باوري څوک و!  

:» ماته یوځل په خوب کې ویل شوي وو چې زه باید یا په ځوانۍ کې مړشم او یا باید په نړۍ کې یوه لویه نښه له  
ځانه پریږدم،زه به دخدای شکرپرځای نه کړم چې که زه ځوان مړشم،ځکه نوزه پردي باوری یم چې زه باید یولوی  

غه څه وو چې دده دخیال ماڼۍ یې جوړولې او دی ېې دلوی بري پرلور نوم دځان کړم « داډول بنسټونه اوکړه وړه ه
 . هڅاوه

یادې شوې ځانګړنې دهرتوکم په لویوخلکوکې عادي نښې نښانې نه دي،ځکه نو اوس موږ راځو اوپه آسیایی جوړښت 
دده حیرانونکی  کې دامیردکرکترپرنادروځانګړنوباندې رڼا اچوو، دده په دغو ځانګړنوکې یوه هم د رښتیا په وړاندې

درناوي و، یوځل یې ماته وویل: » زه لوړه کوم چې زه رښتیا ته د زړه له کومي درناوي لرم او داپه ډاګه ویلای شم  
 « چې ما پوره پنځلس کاله په قصدی اوشعوري توګه درواغ نه دي ویلی،دخدای په فضل به یی کله وهم نه وایم

توګه یوجذباتي احساس را وهڅوي، خوماهغه راسخ اوکلک باور پردي  دغه واشنګټن ډوله بیان کیدای شی په طبعی  
باوري کوي چې دغه خبره نه یوازې داچې پرما یی رښتیني اغیزکړی بلکه داپه خپل ذات کې یوډول نبوغ هم وچې  

ه یوه په خورا احتیاط سره ده په عمل کې هم کارواوه. په بیلابیلو مراسموکې څوځلې ما له ده اوریدلی چې کله به د
 « خبره وکړه اوهغه به رښتیا نه وه، زربه یې هغه اصلاح کړه او وبه یي ویل چې » نه ، دازما یوه ټوکه وه

لکه دنوروزیاتوافغانانوپه څیردی هم ډارن څوک نه و،دی باید پردي پوه وای چې دده دځاني خوندیتوب اوامنیت په  
و، په دغه حال کې یولړخطرونه خامخاد پوښتنې اوپاملرنې    تیره بیا په داسې حال کې چې له افغانستان څخه دباندې

وړوې. په تیره بیا له هغو ټیل ماټیلونوسره ایل غیل کیدل چې زموږ په پوله کې دی ورسره مخامخ شو،خوما دده له  
افغانستان کې په  لیده. ان چې دخوړو اوڅښولومړنۍ څکه چې په  اندیښنه هم ونه  خوا په دغه ترڅ کې ډیره وړه 

بارکې کتل او څکل دود وو،هغه یی هم پردغه مهال چې هندوستان ته راغی بند کړل او هرڅه به چې ده ته وړاندې  در
 . کیدل هغه به یې په عادي توګه خوړل اوڅښل

بل څه چې موږ په ده کې وموندل،هغه دده پراخ نظري، زغم اودنورومذهبونو په وړاندې درناوی و،هغه څه چې  
په افغانستان کې یونادرڅیزو، دی که له یوې خوا خپل مذهب ته وفادارو، له بلې خوا یی    دریغه په دی ورځو کې

 . نورو ته هم درناوي کاوه، دی د ریاکارۍ اوتعصب په زړه کې اوسیده خو په ده کې د تعصب او کرکې نښه نه وه
غه اړه زما په نظرباندې خلک په عمومي توګه پردووټکو باندې زیاتره خبرې کوي اوپه عین حال کې غواړي په د

هم پوه شي دوی وایي چې آیا دامیر په کرکترکې داځانګړنه او توان شته چې د بحران اوکړکیچ په وخت دی کولای 
 شي په خپل فکرسره پریکړه وکړي اوتصمیم ونیسي او یادا چې دی یوازې یوستم ګر څوک دی؟

 6تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

دي،خو دده د درک او بیړني تصمیم نیولوپه برخه کې باید ووایم  ما دده د کرکتردپیاوړتیا په برخه کې زیات څه ویلي  
چې دی د وړو موضوعاتو اودهغو دجزیاتو په برخه کې ډیرځانګړي څوک دی،د وړو مسایلو په برخه کې ډیرجدی  
نه دی ځکه یی پریکړه هم په دغه برخه کې بیړنۍ نه ده معنا داچي زرتصمیم نه نیسي. خود مهمواوغټومسالوپه برخه 
کې ډیرزرد موضوع زړه ته ځان رسوي اویوځلي پرتصمیم باندې لاس پورې کوي. دغه موضوع دلویو قراردادونواو  
دمامورینو دمعاملوپه برخه کې دده له خوا په پام کې نیول کیږي، زه په دغه اړه دا په ډاګه ویلای شم چې، امیرددې  

 . سيتوان لري چې دکړکیچ پرمهال خپل تصمیم په خپل فکرسره ونی 
له بله پلوه هغه ماته تل دیوه مهربانه او نرم زړه لرونکي کس په توګه معلوم شوی دی، ده خپله ماته وویل چې د ده  
دواک په دغه دوره کې ده یوازې دری تنه هغه هم دسیاسي جرمونوپه ګناه اعدام کړي دي. خو نورټول هغوی چې  

 .دده له خوا بښل شوي ديدده دهیواد دمحکموله خوا په اعدام محکوم شوي وو 
ډیرې داسې نورې خبرې هم شته چې دده دکرکتردسیاسي اړخ په باره کې ویل کیدای شي،خواوس موږ دلته دده  

 .دکرکترپه ځاني یا شخصی اړخ باندې هم یوڅه رڼا اچوو
نظرپه    پورتنۍ ټولې په ډاګه شوې ځانګړنې هغه څه دي چې دده په ځاني کرکترکې هم خپل ځای لري.خو زما په 

دغه برخه کې دوه ټکي چې یویې دده د زړه له کومي خلوص اوبل دده دنظرساده ګې ده دپاملرنې وړدي چې کیدای  
شي دغه ټکي دده له نوروځاني کړو وړو سره په سخت تضاد او تقابل کې وبریښې، خوله دې سره سره دا بیاهم دده  

. له ماشومانوسره دهغه دزړه له کومي لیونۍ مینه وه ،  د پیچلي طبعیت ترټولو مهم او برجسته ټکي بلل کیدای شي
دده دټول سفر په اوږدو کې ډیرلږ ولیدل شول چې ده به ماشومانوته سوغاتونه نه وي ورکړي. دده کسانو راته وویل 

 چې دا دده همیشنی عادت دی اوپه خپل
ر ځان له خلکو سره ملګری اوایل غیل هیواد کې هم له ماشومانوسره مینه ښیي. دده یوه ځانګړنه داوه چې ده ډیرز

کولی شو،ددغې تجربی په ترڅ کې دده دکرکترپرهغه اړخ چې دی یې دنارینه ووپیژندلواود ښځو دښکلا ددرناوي په  
 .برخه کې کاروی هم ښه قضاوت کیدای شي

معاشرت کې ،ددغه  دده دخوښي تیرولو په لویوایدیاووکې دکورني مزاج بڼه اوجوله څرګنده ښکاریده، دده لپاره په  
اوهغه جنس مهذ ب والی دپاملرنې وړو. دهغوی پرلوراوپه وړاندې دده عادت اوچلن مودبانه ، با جراته او په زړه  
پورې و. دده لویه خوشالي به هغه وخت وه چې پرده باندې به دمحل میرمنې را ټولې وې، په شعر به یې ستایلې او  

سره به جوړې شوې وې د لنډوویناووپه ویلو سره هغوی ته ورکولې او  یابه یې وړې تحفې چې په ځانګړي ظرافت  
 .هغوی به هم په درنښت او ارزښت سره منلې

له انګریزي میرمنو سره ناسته ولاړه ده پریوه لوی امتیاز باندې منلې وه ، دهغوپه اړه دده ښه نظراوپاملرنه ډیراوچت 
ې دده لپاره تردې لویه خوشالي بله نشته چې دی یوه ډالۍ په  او دپام وړوو. دده سخاوت بې کچې و،دی ماته وایي چ

مناسب وخت کې یوه وړاومناسب چاته چې دده زړه وي ورکوي اودهغه لپاره هم دستاینې وړکیږي. ما دده دا ډول  
 .زیاتې بیلګې ولیدې

دلویدیزد او  آثارو  دختیزدکلاسیکو  توګه  ځانګړې  په  دی  ډیروو،  اوفضلتونه  بریاوې  داډول  ښه  دده  تاریخ  علومواو 
لوستونکی اولیوال و، له فارسي شاعرانو دده نقل وقولونه ډیرجالب او په زړه پورې وو، مادی کله هم دبیلابیلوپوښتنو  
په اړه بی تیاري ونه لید.ما داسې سړی چې په هرڅه کې دې دځانګړي مهارت خاوند وي نه و لیدلی،ده دهرڅه په  

سونو غوراوی و، دماشنیرۍ آزمویل وو،دپیانوغږول وو اویاهم د لویو توپونو باره کې معلومات درلودل، داکه د آ
ترلاسه کول وو ، په دغو ټولو دی پوهیده، دومره چی په دغو ټولو برخوکې دده پوهه زما لپاره یوه له حیرانتیا ډکه 

 . معماوه
له لیکنه یوه ښه بیلګه وه،چي  هرڅه چې ده ترسره کول،هڅه یې کوله چې باید ښه او پاک وي. په دغه اړه دده خپ

ډیره ښکلې اوهنري بڼه یې درلوده،چې ده خپله هم پرې ویاړل،ټول شیان که څه هم چې ډیرواړه به وو اوپرده به یې  
اړه درلوده ، ټول به پاک اومنظم وو،که ډیره وړه ناولتیا اوګرد به هم و دی به یې ځوراوه ، هرځای به چی کیناست، 

 . ه یي په پام کې ودځای پاکي اونظافت ب
دیولړشیانوپه وړاندې چې زه یې فکري سپیڅلتیا تریوځل زیات حیران کړی وم، هغه پریوه موضوع باندې دده پاملرنه 
او توجه وه،چې زه یې له شکه پرته دده په رښتینولي باندې باوری کړی وم .دامیرد ژوند ترټولو ښه او بشپړه نسخه 

په او ورځ په پوره جدیت سره بوخت ساته ، ده ترهغو ټولو کسانوچې ما لیدلي دده پیاوړې انرژي وه،چې دی یې ش
 . وو لږخوب کاوه. زه ډاریږم چې که داسې وي دابه دده دعمر پرلنډوالي باندې هم خپل اغیزولري

لکه  دیوسړی د فضایلو فهرست کول او له هغوڅخه دهغه دکمیو اوتیروتنوبیلول دهرچا لپاره یوه ستونزه ده. امیرهم  
دنورو خلکوپه شان خطاوې او تیروتنې لري،خویوشې چې دده دګوزاریزکرکترپه اړه باید وویل شي هغه دادی چې  
 .په کوم حالت اواکر کې چې دی وي، دی دهغه تابع دی،خوله دي سره سره هم دده احساسات اغیزمن اوبی آزاره دي

ت په اړه فکرکوي اودهرځانګړي هدف پرلامل تل دی په مطلقه توګه دوخت په خیال کې نه دی، خودکتنې اوملاقا
دهغه پابند وي. کله چې هغه ته دیوې ماښامنې پر لامل بلنه ویل کیږي،هغې ته دده رسیدل دده لپاره کومه ستونزه نه  

 6تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

ده او په خوشالۍ سره هغه مني اوبرخه په کې اخلي،خوکه کټ مټ بلنه دده لپاره دسهار په لومړیووختوکې راشي،دهغې 
 . کول، دده لپاره ناشوني کاردی عملي

په خبرو اتروکې ډیرپاشلي اونااړوند دی دیوې فابریکی د کتنې او یاهم په برج لوبه کې په یوه وخت کې بیلابیل  
 .موضوعات دنړۍ له تاریخ سره اړوند مخکې تردې چې خبره پای ته رسیږي رامنځ ته کوي

ن موږته را زده کوي، اوزموږ لپاره دډیروشیانودزده کړې دخپل اکشن په ترڅ کې دی داسې یوڅوک دی چې ډیرشیا
 . په برخه کې یوه بیلګه دی، خو ده ته بیا ځان داسې نه ښکاري اونه یې ښیي

دهغو غوښتنواواړتیاوو په اړه چی په ده پورې اړه لري په ډیره ځیرکۍ سره چلند کوي،ما دی په داسې حا ل داسې  
ې سطحي شمیرې خوپه عمق کې بیا دهغوپه وړاندې بی پروا او بی تفاوته وموند چې که څه هم په ظاهره یې ډیر

 .څوک نه دی
 .که دده داټولې تیروتنې اونیم ګړې کړنې بیاهم له یوې زاویې وارزوو، نوویلای شو چې دومره زیاتې نه دي

غه ټول چاپیریال  که یوڅوک غواړي دیوه مطلق ارستوکرات لکه د ده په شان په ژوند باندې ځان پوه کړي، باید ه
اوماحول چې هلته دیوچا پرځای دهرچا ستاینې کیږي اوده غوندې څو ک په کې ژوند کوي،هلته چې د ژوند په هرڅه  
باندې یو بی سروپایه کنترول حاکم وي او هرڅه دشیطاني هڅو ترسیوري لاندې دسلګونو له خوا پرسلګونو کرکترونو  

سره ملګري وي،دغه سخت حالت بیاهم دامیرپه کرکترباندې اغیزه نه ده باندې تطبیق کیږي اوهرڅه یې له یوه درد  
 . کړې

کومې وړې خبرې او کمزورۍ چې ما دلته اشاره ورته وکړه،هغه هم دده دسفرپه ترڅ اوله انګریزي ټولنې سره  
 . وې برخه دهدتماس له امله اصلاح شوې دي او دا ټولې هغه څه دي چې له ده سره دده له چاپیریال او طبعیته مل ش

اوپه پای کې،کولای شم ووایم چې امیر یوپراخ نظری، زغمونکی، متمدن ، یوڅه لوړتیا غوښتونکي، صمیمي، پاک  
 .نیتی اوپاک زړی، باورمن اوپه رښتیا مین څوک دی

  مذهبي ژمنو ته ژمن اولیوال مسلمان دی چې دنورومذهبونواوباورنوته هم د زغم اوتحمل اوچته لوړتیا لري اوله 
هرډول لوړتیاغوښتنې اوتعصبه خالی انسان دی . دی د درناوي وړاوشاهي پرتم انساني ځانګړنې لري، کوم څوک  
چې له ده سره مخامخ کیږي اویا ناسته پاسته ورسره کوي،هغه په هیڅ ډول هم نه شي کولای چې له ده سره خپله  

ګه یومینه ناک څوک دی چې له دغه اړخه یې  مینه ونه ښیي، دی ښیګړې اوتیروتنې دواړې لري،خو په انفرادي تو
څوک انکارنه شي کولای.له بلې خوا دی یوخورا دقیق اودپراخ لرلید خاوند دی، دمعاملې او راکړې ورکړې پرمهال 
دومره دقیق اوفکریې په دغه ډګرکې دومره کارکویی، چې هرڅه پیرې اویایی انتخابوي په هغوکې له هره پلوه له 

ودقت څخه کار اخلي،داچي دی په خپل ژوند کې رښتیني او صادق دی،همداسې له نوروڅخه هم  ځانګړې پاملرنې ا
 . دصداقت اورښتینولۍ تمه لري

دی د یوه داسې واکمن ځانګړنې لري چې ځان اونورهرڅه ترخپل هیواد قربانوي ، دی په څرګنده توګه داځانګړنه 
ه مقابل کې یې له خپلوملګروهم د کټ مټ چلند هیله  هم لري چې دملګروپه وړاندې سخت ژمن او وفاداردی خوپ

 .لري چې باید ورته وفاداروي
هم   یې  اړه  په  دده  ګرانه وي چې  ډیره  دابه  نیسې،  کې  پام  په  سبا  نن  اړه  کرکترپه  آسیایی  دیوه  یوڅوک  څه چې 

رسره بدرګه  تصوروکړای شي، سره له دې چې په دغه کارکې دیوه خطرڅرک هم شته،خو دی باید دغه ټکی په باو
باید  ملګرتیا اصول  نه ټپ کوي،د  توګه  دودیزه  په  یوازې هرڅه  توګه  په  واکمن  آسیایی  دیوه  لکه  کړي چې هغه 
درښتیاینې دځواب په توګه په دغه برخه کې په پام کې ونیول شي اویاباید په هم هغه شان ځواب ورکړل شي، خکه  

رامنځ ته کیږي، داسې چې دده دتاوده زړه نه په بد ډول سره    که داسې نه وي نودستونزې اوخړپړتیا شونتیاوې په کې
 . ترسترګواو له بده بدترکیدای شي

دپورته ټکو په پام کې نیولو سره به دا لږ ګرانه وي چې ددغه مهم اود پیچلتیا وړ کرکترپرځانګړنو دې قضاوت  
چې امیرپه دغه ترڅ کې یوناکام وکړای شو. دده دخلکو اوهیواد دپرمختیا اوعصر په ترڅ کې موږ نه شوکولای  

څوک وبولو،که روغتیایی په برخه وي او نصیب یارې ورسروکړي، په دی کې شک نشته، چې دځان اوهیواد لپاره  
به داسې یونوم شي چې تاریخ به یې تل له یاده ونه باسي.پر دغوڅرګندونوسره غواړم دغه په زړه پورې ورځ یادښت  

 . دلته پای ته ورسومپاڼه یا ورځلیک ) روزنامچه( هم
 ا. هنري میکماهن

 اگري ته دامیرد پلاوي د رسیدو جزیات
 ترتیبونکي : خان بهادر ملابخش

 مهم سرداران او مامورین
 لومړۍ کچه سرداران 

 . سردار محمد آصف خان خاص مصاحب :۱
 سردار محمد یوسف خان خاص مصاحب :۲
 .پوځي ایشک آغاسيسردار زوی ( ۱سردارمحمد سلیمان خان د پورته ) :۳

 6تر 6 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 . سردارعلي احمدخان دسردارخوشدل خان لویناب زوی ملکی ایشک آغاسي :۴
 .سردار زوی،دحضورساتونکی( ۲برګدیر )ډګروال ( محمد نادرخان دپورته ) :۵
 سردار فتح محمد خان امین العسس ) دپولیسو مشر( :۶
 . سردارمحمد رفیق خان امین المقابله :۷
 .خان سفیر سردار محمد اسماعیل :۸

 دویمه کچه سرداران 
 سردار زوی دپوځي ایشک آغاسي مرستیال( ۲محمد عزیزخان دپورته ) :۹

 محمد علم خان د ملکي ایشک آغاسي مرستیال )دتشریفاتو مسوول ( : ۱۰
 .محمد هاشم خان سرسپور۱۱
 . شاه ولي خان رکاب باشي : ۱۲
 .احمد شاه خان سرمیرسپور :۱۳
 .سرخان سپورساتونکیمحمود خان  :۱۴
 . عظیم الله خان ژباړونکي : ۱۵
 .غلام نبی خان ډاکتر :۱۶

 دهندي لوري مامورین
 آتشه  -ملک عمرحیات خان تایوانه سي. آی . ایی  -۱
 دخارجه څانګې آتشه -خان بهادر ملابخش  -۲
 دبلوچستان اسیستانت کمشنر  -خان بهادر میرشمس شاه  -۳
کسترا اسیستانت کمشنر)پنجاب ( اودټونک ایالت د مالیې ماموراو دافغان پلاوي داعاشې  ا -فقیر سید افتخارالدین   -۴

 . مسوول
 لیفټننت محمد اکبر  -۵
 .اګرې جاینټ میجستریت-سید حبیب الله -۶
 ځواک صوبدارمیجر( ۶۹دپنجابي ) -خان بهادر سردارخان -۷
 دکلکترمرستیال دفیض آباد  -خان بهادرعزیزاحمد  -۸
 ځواک رساله دار ( ۳۸دمرکزي هند داسونود ) -خان بهادرظهیرالله خان  -۹

 د دیره غازي خان سیاسی تحصیلدار  -محمد ظفرخان  -۱۰
 آتشه   -فخرالدین احمد -۱۱
 دسرجن مرستیال  -سرداربهادر محراب خان بوګتی۱۲
 روغتون مرستیال سید محمد افضل دپټنې دتمپل میدیکل سکول استاد او  -۱۳
 دکوټۍ دملکی روغتون مرستیال) مرستیال آتشه ( -سیف الدین  -۱۴
 دبلوچستان دناصرآباد دمیشتوالی دادارې مامور  -میراحمد شاه  -۱۵
 ارباب محمد اسلم خان دصوبه سرحد دپولیسو انسپکتر  -۱۶
 دبلوچستان دپولیسو انسپکتر  -ارباب شیرزمان  -۱۷
 تان دتحصیلدارمرستیال محمد افضل خان دبلوچس -۱۸
 محمد حیات خان دصوبه سرحد دپولیسو د انسپکترمرستیال  -۱۹
 دصوبه سرحد دتحصلدار مرستیال  -محمد شاه  -۲۰
 دبلوچستان د تحصیلدار مرستیال -شربت خان  -۲۱
 طالب محی الدین دشمال مغربی صوبی دتحصیلدار مرستیال -۲۲
 پکترمیرولی محمد دبلوچستان دپولیسو سب انس  -۲۳
 داجمیر دجنایی استخباراتو انسپکتر  -ولایت الله خان  -۲۴

